ՀԻՄՆԱՎՈՐՈՒՄ
«ԿԼԻՄԱՅԻ ՓՈՓՈԽՈՒԹՅԱՆ ՀԱՐՑԵՐՈՎ ԽՈՐՀՐԴԻ ԵՎ ԱՇԽԱՏԱՆՔԱՅԻՆ ԽՄԲԵՐԻ ԿԱԶՄԵՐԸ, ԴՐԱՆՑ ՁԵՎԱՎՈՐՄԱՆ ԵՎ ԳՈՐԾՈՒՆԵՈՒԹՅԱՆ ԿԱՐԳԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի անհրաժեշտությունը (նպատակը)
Որոշման նախագծի ընդունումը պայմանավորված է «Կլիմայի մասին» 2026 թվականի հունվարի 20-ի ՀՕ-17-Ն օրենքի 19-րդ հոդվածի 8-րդ մասի պահանջը ապահովելու անհրաժեշտությամբ: 

2. Առաջարկվող կարգավորման բնույթը 
Ներկայացվող նախագծով կարգավորվում է «Կլիմայի մասին» 2026 թվականի հունվարի 20-ի ՀՕ-17-Ն օրենքով ստեղծված Կլիմայի փոփոխության հարցերով խորհրդի և դրա ներքո գործող աշխատանքային խմբերի կազմերը հաստատելու, ինչպես նաև դրանց ձևավորման և գործունեության կազմակերպման կարգերը:

3. Նախագծի մշակման գործընթացում ներգրավված ինստիտուտները
Նախագիծը մշակվել է ՀՀ շրջակա միջավայրի նախարարության կողմից:

4. Ակնկալվող արդյունքը
Նախագծի ընդունմամբ կապահովվի Կլիմայի փոփոխության հարցերով խորհրդի և դրա ներքո գործող աշխատանքային խմբերի գործունեության ապահովման հիմքերը:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
[bookmark: _GoBack]Նախագծի ընդունման դեպքում Հայաստանի Հանրապետության պետական բյուջեի ծախսերի և եկամուտների ավելացում կամ նվազեցում չի նախատեսվում: 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը նպատակաուղղված է Կառավարության 2021 թվականի նոյեմբերի 18-ի N 1902-Լ որոշմամբ ամրագրված Հայաստանի Հանրապետության կառավարության 2021-2026 թվականների գործունեության միջոցառումների հնգամյա ծրագրի  «Շրջակա միջավայրի նախարարություն»  բաժնի 6-րդ առաջնահերթ ուղղության իրականացման ապահովմանը։




